ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ    ՀՈՒԼԻՍԻ 10-Ի N 792-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	
«Հայաստանի Հանրապետության կառավարության 2018 թվականի հուլիսի 10-ի N 792-Ն որոշման մեջ փոփոխություններ և լրացումներ  կատարելու մասին» կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է «Քաղաքացիական ծառայության մասին» օրենքի 13-րդ հոդվածի 1-ին մասի 4-րդ կետի պահանջով, որի համաձայն՝ քաղաքացիական ծառայության պաշտոնը որոշակի ժամկետով զբաղեցվում է նաև քաղաքացիական ծառայողի կողմից իր ծառայողական պարտականությունները կատարելու ժամանակավոր անհնարինության դեպքում:
Հայաստանի Հանրապետության կառավարության 2018 թվականի հուլիսի 10-ի «Ժամկետային աշխատանքային պայմանագիր կնքելու կարգը սահմանելու մասին»  N 792-Ն որոշմամբ սահմանված հավելվածով (այսուհետ՝ Որոշում) նախատեսված են քաղաքացիական ծառայության պաշտոնը որոշակի ժամկետով զբաղեցնելու դեպքերը, և ի թիվս այլ դեպքերի,  նշված է նաև քաղաքացիական ծառայության պաշտոնը որոշակի ժամկետով զբաղեցնելու քաղաքացիական ծառայողի կողմից իր ծառայողական պարտականությունները կատարելու ժամանակավոր անհնարինության դեպքը: Որոշմամբ սահմանված է նաև, որ  քաղաքացիական ծառայության ժամանակավոր թափուր պաշտոնը զբաղեցնելու համար համապատասխան մարմինը հրապարակում է հայտարարություն, ինչպես նաև սահմանված են հայտարարությանը ներկայացվող պահանջները, դիմումներ ներկայացնելու և  պաշտոնի նշանակելու իրավասություն ունեցող պաշտոնատար անձի կողմից ժամկետային աշխատանքային պայմանագիր կնքելու համար դիմում ներկայացրած քաղաքացիներից ընտրություն կատարելու ժամկետներ: 
[bookmark: _GoBack]Այսինքն՝ գործնականում քաղաքացիական ծառայության ժամանակավոր թափուր պաշտոնը հայտարարություն հրապարակելու համար սահմանված ընթացակարգով զբաղեցնելու դեպքում պահանջվում է տևական ժամանակ: Հաշվի առնելով իրավակիրառ պրակտիկայում, մասնավորապես՝ ռազմական դրության ժամանակ զորահավաքային զորակոչին մասնակցելու հետևանքով քաղաքացիական ծառայողի ծառայողական պարտականությունները կատարելու ժամանակավոր անհնարինության դեպքում առաջացած քաղաքացիական ծառայության ժամանակավոր թափուր պաշտոնը զբաղեցնելու հրատապությունը, անհրաժեշտություն է առաջացել Որոշման մեջ կատարել լրացում և նախատեսել, որ ռազմական դրության ժամանակ զորահավաքային զորակոչին մասնակցելու հետևանքով քաղաքացիական ծառայողի ծառայողական պարտականությունները կատարելու ժամանակավոր անհնարինության դեպքում առաջացած քաղաքացիական ծառայության ժամանակավոր թափուր պաշտոնը կարող է զբաղեցվել նաև  առանց հայտարարություն հրապարակելու՝ ժամկետային աշխատանքային պայմանագրով: Նախագծով առաջարկվում է սահմանել նաև, որ ժամանակավոր թափուր պաշտոն առաջանալու օրվան հաջորդող յոթ աշխատանքային օրվա ընթացքում պաշտոնի նշանակելու իրավասություն ունեցող պաշտոնատար անձը կամ քաղաքացիական ծառայության կադրերի ռեզերվում գրանցված քաղաքացիական ծառայողին է առաջարկում կնքել պայմանագիր կամ ժամանակավոր թափուր պաշտոնը մեկ այլ անձի հետ ժամկետային աշխատանքային պայմանագիր կնքելու նպատակով հրապարակում է հայտարարություն:
Միաժամանակ Որոշման մեջ կատարվում են իրավակիրառ պրակտիկայում առաջացած խնդիրների լուծմանն ուղղված փոփոխություններ:


	2.
	Նախագծի մշակման գործընթացում ներգրավված ինստիտուտները և անձիք

	
	   Նախագիծը մշակել է Վարչապետի աշխատակազմի քաղաքացիական ծառայության գրասենյակը:


	3.
	Ակնկալվող արդյունքը

	
	Նախագծի ընդունման արդյունքում կսահմանվի ռազմական դրության ժամանակ զորահավաքային զորակոչին մասնակցելու հետևանքով քաղաքացիական ծառայողի ծառայողական պարտականությունները կատարելու ժամանակավոր անհնարինության դեպքում առաջացած քաղաքացիական ծառայության ժամանակավոր թափուր պաշտոնը, առանց համապատասխան հայտարարություն հրապարակելու, ժամկետային աշխատանքային պայմանագրով զբաղեցնելու իրավական կարգավորում, ինչպես նաև կսահմանվի, որ ժամանակավոր թափուր պաշտոն առաջանալու օրվան հաջորդող յոթ աշխատանքային օրվա ընթացքում պաշտոնի նշանակելու իրավասություն ունեցող պաշտոնատար անձը կարող է կամ քաղաքացիական ծառայության կադրերի ռեզերվում գրանցված քաղաքացիական ծառայողին  առաջարկել կնքել պայմանագիր կամ ժամանակավոր թափուր պաշտոնը մեկ այլ անձի հետ ժամկետային աշխատանքային պայմանագիր կնքելու նպատակով հրապարակել հայտարարություն:






ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ  ՀՈՒԼԻՍԻ 10-Ի N 792-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 


«Հայաստանի Հանրապետության կառավարության 2018 թվականի հուլիսի 10-ի N 792-Ն որոշման մեջ փոփոխություններ և լրացումներ կատարելու մասին» կառավարության որոշման ընդունման կապակցությամբ Հայաստանի Հանրապետության այլ իրավական ակտեր ընդունելու անհրաժեշտություն չկա:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ  ՀՈՒԼԻՍԻ 10-Ի N 792-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
  
 «Հայաստանի Հանրապետության կառավարության 2018 թվականի հուլիսի 10-ի N 792-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

